
བརྗོད་གཞི། སློབ་ཕྲུག་དང་། དགེ་རྒན། ལས་བྱེད། འབུམ་རམས་པ་ཕྱི་མ། 

བསྐུར་མཁན། ངེས་སྟོན་པ་ཇེན་ནེ་ཕེར་ ཨེལ་ མི་ནོ་ཁིན་ (Chancellor Jennifer L. Mnookin) གཙུག་ལག་སློབ་གཉེར་འགན་འཛིན་དང་ངེས་སྟོན་པ་
གཞོན་པ་ཆར་སི་ ཨི་ཛི་རྦེལ་ ཇུ་ནོར་ (Provost Charles Isbell Jr.) 

བརྗོད་གཞི། ངེས་མེད་ཟང་ཟིང་གི་སྐབས་སུ་ང་ཚོའི་དམིགས་ཡུལ་འགྲུབ་པར་འབད་བརྩོན་བྱ་རྒྱུ། 

ཟླ་ཚེས། ཕྱི་ལོ་ ༢༠༢༥ ཟླ་ ༢ ཚེས་ ༢༨ ། 

དྲ་ཐག https://news.wisc.edu/mnookin-isbell-amid-uncertainty-a-commitment-to-our-mission/ 

༄༅།། བརྩེ་བའི་རྦད་ཇེར་(Badger) མི་དམངས་ཀྱི་སྙན་ལམ་དུ། 

ང་ཚོས་འདི་ནས་ཉེ་ཆར་དབུས་གཞུང་རིམ་པར་བྱུང་བའི་འཛིན་སྐྱོང་ཐག་གཅོད་དང་ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)གི་དབུ་ཁྲིད་ཚོ་དང་ལྷན་དུ་ང་
ཚོས་མུ་མཐུད་དུ་ཐག་གཅོད་དེ་དག་གི་ཤུགས་རྐྱེན་ལ་ཞིབ་འཇུག་དང་རིམ་པ་མི་འདྲ་བའི་ཐོག་ནས་གདོང་ལེན་སྤྲོད་ཕྱོགས་སྐོར་གི་གནས་ཚུལ་འགའ་ཞུ་འདོད་བྱུང་། 

ཁྱེད་ཀྱིས་ཤེས་གསལ་ལྟར། དབུས་སྲིད་གཞུང་གིས་མུ་མཐུད་དུ་མྱུར་ཞིང་གཞི་རྒྱ་ཆེན་པོས་འཛིན་སྐྱོང་བཀའ་རྒྱ་(Executive Order) དང་དེ་འབྲེལ་ལས་
ཁུངས་ཀྱི་ཞུ་སྒོ་དང་བཀོད་ཁྱབ་འདོན་སྤེལ་བྱེད་ཀྱིན་ཡོད། དེ་དག་ཁག་ཅིག་གིས་ཁ་ཡོད་ལག་ཡོད་ཀྱིས་ང་ཚོའི་ཞུ་སྒོ་དང་ལས་དོན་ལ་དམིགས་བསལ་གིས་དོ་
ཕོག་གཏོང་། ཉེ་དུས་ཀྱི་དཔེ་མཚོན་ཞིག་ནི་རེས་གཟའ་ལྷག་པའི་འཕྱི་བོར་སྤེལ་བའི་འཛིན་སྐྱོང་བཀའ་རྒྱ་ Executive Order དེ་ཡིས་དབུས་གཞུང་གི་ལས་
ཁུངས་རེ་རེའི་འགོ་ཁྲིད་ངོས་ནས་ཡོང་རྒྱུའི་ཉིན་གྲངས་ ༣༠ ནང་ལ་དབུས་གཞུང་གི་འགྲྲོ་གྲྲོན་བསྲི་ཚགས་བྱེད་ཆེད་འགེབ་སྲུང་འོག་ནས་བགོ་འགྲེམས་བྱས་པའི་
མ་དངུལ་དང་རོགས་དངུལ་ཁག་ལ་བསྐྱར་ཞིབ་དང་མཚམས་འཇོག་བྱེད་དགོས་པའི་རེ་སྐུལ་བཏོན་ཡོད། འཛིན་སྐྱོང་བཀའ་རྒྱ་ཡིས་ཤེས་ཡོན་སློབ་གཉེར་ཁང་གི་
མཉམ་དུ་གན་རྒྱ་ཡོད་པ་དང་རོགས་དངུལ་སྤྲོད་པའི་ཐད་དམིགས་བསལ་གིས་ཞིབ་བཤེར་བྱ་རྒྱུ་གཙོ་བོ་བཟུང་ཡོད། ཐོག་མའི་འཛིན་སྐྱོང་བཀའ་རྒྱ་Executive 

Orders གཅིག་ནི་རིས་མེད་སྣ་འཛོམས་དང་མཉམ་ཞུགས་ཡོངས་ཚུད་ DEI ལས་དོན་དང་ “ཁོར་ཡུག་དྲང་བདེན་environmental justice” 

ཞིབ་འཇུག་ལས་དོན་མཚམས་འཇོག་གི་རོགས་དངུལ་ལའང་སྦྲེལ་ཡོད། འོན་ཀྱང་དེ་གཉིས་ལ་གསལ་ཁ་ཅི་ཡང་བཏོན་མེད། མ་རེ་ལན་ཌི་(Maryland) 
མངའ་སྡེའི་ཁྲིམས་ཁང་ཞིག་གིས་འཛིན་སྐྱོང་བཀའ་རྒྱ་དེར་སྔོན་འགྲྲོའི་བཀག་སྡོམ་གནང་ཡོད། 

དབུས་གཞུང་གི་བཀའ་རྒྱ་དང་། གྲྲོས་གཞི། བཀོད་ཁྱབ་འདི་དག་མུ་མཐུད་དུ་ཐོན་མུས་ཡིན་པ་དང་དེ་དག་འགའ་ཞིག་གིས་སེམས་འཚབ་ཆེན་པོ་བཟོ་བ་མ་ཟད་
བདེན་དཔང་གཙོ་བཟུང་གི་ཞིབ་འཇུག་དང་། རིག་གནས་རང་དབང་། སྣ་མང་རིང་ལུགས། ངོ་རྟགས་སྣ་འཛོམས། ལྟ་ཚུལ། ང་ཚོའི་ཚོགས་སྡེར་རྒྱབ་སྐྱོར། མཐོང་
ཆུང་དབྱེ་འབྱེད་མི་བྱེད་པ་སོགས་ང་ཚོའི་རྒྱུན་བསྲིངས་རིན་ཐང་ལ་རྒྱབ་འགལ་དུ་འགྲྲོ་བའི་ཉེན་ཁ་ཆེ། དེ་དག་དེ་སྔ་ནས་ང་ཚོའི་དམིགས་ཡུལ་དང་སློབ་གཉེར་ཁང་
འདིའི་རིན་ཐང་གཙོ་བོ་ཆགས་ཡོད་ལ་ད་དུང་མུ་མཐུད་དུ་ཆགས་ངེས། ང་ཚོ་དེང་སྐབས་རྙོག་ཟིང་དང་ངེས་གཏན་མིན་པའི་དུས་ཚོད་ཅིག་ཏུ་འཚོ་སྡོད་བྱེད་ཅིང་རྙོག་
ཟིང་འདིས་བཟོས་པའི་འུར་སྒྲ་དེ་ངོས་འཛིན་བྱེད་ཐུབ། ཁྱེད་ཚོ་མི་རེ་ངོ་རེ་ནས་ང་ཚོའི་དམིགས་ཡུལ་འགྲུབ་པར་འབད་པ་ལྷོད་མེད་གནང་བཞིན་པར་ང་ཚོས་སེམས་
ཁོང་གཏིང་ནས་ཐུགས་རྗེ་ཆེ་ཞུ་རྒྱུ་ཡིན། 

དབུས་གཞུང་གི་མ་དངུལ་དང་མངོན་གསལ་མིན་པའི་སྤྲོད་འབུལ། 

རྒྱལ་ཡོངས་འཕྲོད་བསྟེན་ཞིབ་འཇུག་ཁང་ NIH དང་མངོན་གསལ་མིན་པའི་སྤྲོད་འབུལ་རོགས་དངུལ་བརྒྱ་ཆ་ ༡༥ ཡི་ཚད་འཛིན་གྲོས་འཆར་དང་འབྲེལ་བའི་
འཕྲལ་སེལ་བཀག་སྡོམ་བཀའ་རྒྱ་ཞིག་ད་དུང་ཁྲིམས་ཁང་དུ་ཐག་གཅོད་བྱ་རྒྱུའི་ཁོངས་སུ་མུ་མཐུད་བསྡད་ཡོད་པས། ང་ཚོའི་ཞིབ་འཇུག་ཁེ་ལས་ལ་གནོད་ཚབས་ 
ཆེ་བའི་ཤུགས་རྐྱེན་ཆེན་པོ་ཐེབས་ངེས། ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)གིས་མངའ་སྡེ་ ༢༢ ཡི་ལྷན་དུ་བཀའ་རྒྱ་དེར་ཁྲིམས་གཏུག་བྱས་
ཡོད།  

བོད་ཡིག / TIBETAN 

 

https://www.whitehouse.gov/presidential-actions/2025/02/implementing-the-presidents-department-of-government-efficiency-cost-efficiency-initiative/
https://www.whitehouse.gov/presidential-actions/2025/02/implementing-the-presidents-department-of-government-efficiency-cost-efficiency-initiative/
https://www.whitehouse.gov/presidential-actions/2025/01/ending-radical-and-wasteful-government-dei-programs-and-preferencing/
https://www.whitehouse.gov/presidential-actions/2025/01/ending-radical-and-wasteful-government-dei-programs-and-preferencing/


ཁྱེད་ཀྱིས་ཕལ་ཆེར་ཤེས་ཡོད་པ་ལྟར། ད་ལྟ་ཡང་མངོན་གསལ་དོད་པོས་མ་དངུལ་ཐོབ་ཡུལ་ལས་ཁུངས་ NOAA དང་། USAID ། USDA ། ཤེས་
རིག་ལྷན་ཁང་(Department of Education) བཅས་ལ་གཅོག་འཕྲི་དང་རྩིས་མེད་བཏང་དང་གཏོང་མུས་ཡིན་ཁར། ད་དུང་ NSF དང་ NIH ལྟ་
བུའི་ལས་ཁུངས་གཞན་ཁག་ཅིག་ཏུ་ལས་བྱེད་ཉུང་རུ་གཏོང་བཞིན་ཡོད། ཐག་གཅོད་འདི་དག་གིས་གན་རྒྱ་ཕྱིར་འཐེན་བྱེད་དགོས་བྱུང་སྟེ་ཝི་སི་ཀོན་སིན་གཙུག་ལག་
སློབ་ཆེན་(མལ་ཌི་སིན་)ལ་ཞིབ་འཇུག་ལས་འཆར་གསར་བ་བཟོ་འདོན་དང་ད་ཡོད་ལས་གཞི་རྒྱུན་འཁྱོངས་བྱེད་པའི་ནུས་པར་དོ་ཕོག་གཏོང་བ་མ་ཟད་ང་ཚོའི་རྒྱལ་
ཁབ་ཀྱི་ལོ་རྒྱུས་ལྡན་པའི་ཚན་རིག་ཞིབ་འཇུག་གི་སྟོབས་ཤུགས་ལ་ཉེན་ཁ་ཆེན་པོ་ཞིག་འཕྲད་སྲིད།  

ཐ་ན་ཐག་གཅོད་འདི་དག་ཁག་ཅིག་ཁྲིམས་ཁང་དུ་ལྷག་བསྡད་ཡོད་ནའང་། གྲོས་འཆར་བཏོན་པའི་འགྱུར་བ་དང་ཤུགས་རྐྱེན་གྱི་ཁྱབ་ཚད་ནི་ཁྱབ་གདལ་ཆེ་ཞིང་
དབུས་གཞུང་གི་མ་དངུལ་གཅོག་འཐེན་བྱེད་སྲིད་པ་ཞིག་རེད། གཞན་ཡང་། གྲོས་ཚོགས་འོག་མས་(Congress) མངོན་གསལ་མིན་པའི་འགྲོ་གྲོན་ལ་ཚད་
འཛིན་བྱེད་པ་ལག་བསྟར་རམ་གཅོག་འཕྲི་གཞན་པ་བྱེད་སྲིད་པས། དེ་ཡིས་སྔོན་རྩིས་འདུམ་འགྲིག་བྱེད་ཕྱོགས་སམ་ཐབས་ལམ་གཞན་པ་བརྒྱུད་ནས་ཆེས་མཐོའི་
སློབ་གཉེར་ལ་དོ་ཕོག་ཐེབས་མི་སྲིད་པའི་ངེས་པ་མེད། 

ང་ཚོས་སློབ་ཆེན་འདིར་ཤུགས་རྐྱེན་ཐེབས་སྲིད་པའི་ཁོངས་གཏོགས་ཤེས་རྟོགས་བྱེད་པར་དཔལ་འབྱོར་གྱི་དཔེ་སྒྲོམ་ཞིག་བཟོ་རྒྱུ་དང་རིམ་པས་གནས་ཚུལ་གསལ་
རྟོགས་དང་དེ་འབྲེལ་བྱེད་ཐབས་ཡོད་སྐབས་མི་དམངས་ལ་ལམ་སྟོན་འཕར་མ་མཁོ་འབུལ་ཞུ་ངེས། 

བརྩེ་བའི་ལས་རོགས་ཡིག་འཕྲིན (Dear Colleague Letter) ། 

ཕྱི་ཟླ་ ༢ ཚེས་ ༡༤ རེས་གཟའ་པ་སངས་ཉིན། ཤེས་རིག་ལྷན་ཁང་གི་སྤྱི་དམངས་ཐོབ་ཐང་ཡིག་ཚང་ [Department of Education’s Office 

of Civil Rights (OCR)] གིས་ཡོངས་གགས་ཀྱི་ “བརྩེ་བའི་ལས་རོགས་ཡིག་འཕྲིན་ Dear Colleague Letter” ཞེས་པ་ཞིག་བསྐུར་
འགྲེམས་ཀྱིས་སྲིད་གཞུང་གསར་པས་ཕྱི་ལོ་ ༡༩༦༤ སྤྱི་དམངས་ཐོབ་ཐང་ཁྲིམས་ཡིག་གི་དོན་ཚན་དྲུག་པ་(Title VI of the Civil Rights Act of 

1964)དང་ཨ་རིའི་རྩ་ཁྲིམས་ཀྱི་འདྲ་མཉམ་སྲུང་སྐྱོབ་ཚན་པ་(Equal Protection Clause of the United States Constitution) 
དང་“འབྲེལ་ཡོད་དབང་འཛིན་གཞན་པ་ (other relevant authorities)” ཁོངས་ནས་སློབ་ཆེན་གྱི་འཛིན་སྐྱོང་གནས་སྟངས་ཚུལ་མཐུན་མིན་པའི་ལས་
དོན་སྒྲོམ་གཞི་དང་ཁྱབ་ཁོངས་རགས་བཤད་བྱས་ཡོད། 

སྤྱི་དམངས་ཐོབ་ཐང་ཡིག་ཚང་ OCR གི་ཡིག་འཕྲིན་གྱི་བྱེ་བྲག་ནང་དོན་གཤམ་ལྟར། 

“ཁྲིམས་ལུགས་ནི་གསལ་བོ་རེད། ཆེས་མཐོའི་ཁྲིམས་ཁང་(Supreme Court) གིས་གཏན་འབེབས་བྱས་དོན་ལྟར། མི་རིགས་གཞི་རྩར་བཟུང་ནས་སློབ་
ཕྲུག་ལ་ལྟ་སྟངས་མི་འདྲ་བ་བཟུང་སྟེ་རིས་མེད་སྣ་འཛོམས་དང་། མི་རིགས་བཏང་སྙོམས། སྤྱི་ཚོགས་དྲང་བདེན་ནམ་འདྲ་མཉམ་ལྟ་བུའི་རབ་རིབ་ཅན་གྱི་དམིགས་
ཡུལ་མངོན་འགྱུར་བྱེད་པ་ནི་ཁྲིམས་འགལ་ཆགས་ཡོད། ་་་དེར་བརྟེན་དབུས་གཞུང་ཁྲིམས་ལུགས་ཀྱིས་སློབ་འཇུག་དང་། བསྐོ་བཞག གནས་སྤར། གུན་གསབ། 
དཔལ་འབྱོར་རོགས་རམ། སློབ་ཡོན། བྱ་དགའ། འཛིན་སྐྱོང་རོགས་རམ། སྒྲིག་གཅུན། སྡོད་ཁང་བཀོད་སྒྲིག མཐར་ཕྱིན་མཛད་སྒོ། དེ་མིན་པའི་སློབ་ཕྲུག་དང་། 
རིག་གནས། སློབ་ཆེན་འཚོ་བ་བཅས་ཀྱི་ཐད་མི་རིགས་བེད་སྤྱོད་ཀྱིས་ཐག་གཅོད་བྱེད་པའི་གནས་སྟངས་བཀག་སྡོམ་བྱེད།” 

བཀོད་ཁྱབ་ཀྱིས་ལམ་སྟོན་གཞན་པ་འབུལ་རྒྱུ་ཡིན་ཞེས་གོ་བརྡ་སྤྲད་འདུག་མོད་འོན་ཀྱང་ལམ་སྟོན་དེ་དུས་ནམ་ཐོན་རྒྱུ་ཡིན་པའི་གསལ་ཁ་བསྟན་མེད། གང་ལྟར་
བཀོད་ཁྱབ་དེ་ཡིག་འཕྲིན་བསྐུར་འགྲེམས་བྱས་པའི་ཉིན་གངས་ ༡༤ ནང་ཚུན་ཕལ་ཆེར་ཕྱི་ཟླ་ ༢ ཚེས་ ༢༨ རྗེས་ནས་འགོ་འཛུགས་ལག་བསྟར་བྱེད་དགོས་པའི་
གོ་བརྡ་སྤྲད་འདུག ཝི་སི་ཀོན་སིན་གཙུག་ལག་སློབ་ཆེན་(མལ་ཌི་སིན་)འདི་ཉིད་ཚོགས་མི་ཡིན་པའི་གཞུང་གཉེར་དང་ས་སྦྱིན་སློབ་ཆེན་མཐུན་ཚོགས་ 
[Association of Public and Land Grant Universities (APLU)] ཀྱི་སྣེ་ཁྲིད་དེ་ཤེས་རིག་ལྷན་ཁང་(Department of 

Education) གིས་ལན་སྟོན་འཕར་མ་གནང་དགོས་པའི་རེ་སྐུལ་ཡིག་འཕྲིན་ letter ཞིག་ཕྱི་ཟླ་ ༢ ཚེས་ ༢༡ རེས་གཟའ་པ་སངས་ཉིན་བསྐུར་ཡོད་
ལ། ACE དང་ཆེས་མཐོའི་སློབ་གཉེར་ཁང་གཞན་པ་ཚོས་རེ་སྐུལ་ཞུས་པ་དེ་རྩིས་མེད་བཏང་ཡོད། གཞན་ཡང་། ཕྱི་ཟླ་ ༢ ཚེས་ ༢༥ ཉིན་དབུས་གཞུང་ཁྲིམས་

https://www.ed.gov/media/document/dear-colleague-letter-sffa-v-harvard-109506.pdf
https://aplu-prod.s3.amazonaws.com/wp-content/uploads/2.21APLULetterSFFADCL.pdf
https://aplu-prod.s3.amazonaws.com/wp-content/uploads/2.21APLULetterSFFADCL.pdf


ཁང་ལ་ཡིག་འཕྲིན་ནང་དོན་ལག་བསྟར་བྱེད་རྒྱུ་སྔོན་འགོག་དང་བརྩེ་བའི་ལས་རོགས་ཡིག་འཕྲིན་ DCL དེ་“ཁྲིམས་འགལ་དང་རྩ་ཁྲིམས་དང་མི་མཐུན་པ་” 
ཁྱབ་བསྒྲགས་བྱེད་དགོས་ཚུལ་ཁྲིམས་གཏུག་བྱས་ཡོད། 

ང་ཚོས་ད་ཡོད་ལས་དོན་གཉེར་ཕྱོགས་ལ་ཞིབ་འཇུག་གིས་དགོས་ངེས་སྙོམས་སྒྲིག་དང་། བཟོ་བཅོས། འགྱུར་བ་གཏོང་འོས་བཏང་སྟེ་ “བརྩེ་བའི་ལས་རོགས་ 
(Dear Colleague)” ཡིག་འཕྲིན་ལ་གདོང་ལེན་བྱ་རྒྱུའི་གྲོས་འཆར་འདོན་པའི་ལས་དོན་ཚོགས་ཆུང་ཞིག་གསར་འཛུགས་བྱས་ཡོད། ང་ཚོས་གནས་ཚུལ་
ཁ་གསལ་མིན་པའི་གནས་སྟངས་འོག་ལས་དོན་བསྒྲུབ་ཀྱི་ཡོད་པ་དང་། ཁྱད་པར་དུ་ཡིག་འཕྲིན་གྱི་བཀོད་ཁྱབ་ནང་དོན་གསལ་བོ་མེད་པས། ད་ཡོད་སྤྱི་དམངས་
ཐོབ་ཐང་ཁྲིམས་ལུགས་སམ་ཕྱི་ལོ་ ༢༠༢༣ སློབ་ཕྲུག་དྲང་བདེན་སློབ་འཇུག་དང་འབྲེལ་བའི་ཆེས་མཐོའི་ཁྲིམས་ཁང་(2023 Students for Fair 

Admissions Supreme Court) གི་ཐག་གཅོད་ལ་རྒྱ་ཁྱབ་ཀྱིས་འགྲེལ་བཤད་རྒྱག་པ་ལྟ་བུའི་ཁྲིམས་ལུགས་ཀྱི་གཞི་རྩར་ད་དུང་དངོས་ཡོད་དང་
ཁྲིམས་མཐུན་གྱི་དོགས་འདྲི་ཡོད་པ་ང་ཚོས་ཤེས་ཡོད། ཕྱི་ལོ་ ༢༠༢༣ ལོའི་ཐག་གཅོད་དེའི་རྗེས་སུ། སློབ་ཆེན་གྱི་ལས་དོན་བྱེད་ཕྱོགས་དང་། ལས་རིམ། བྱ་འགུལ་
སྣ་ཚོགས་ཤིག་ལ་འགྱུར་བ་བཏང་ཞིང་ལོ་སྔོན་མར་བསྐྱར་ཞིབ་མུ་མཐུད་དུ་བྱས་ཡོད། དེར་བརྟེན། ང་ཚོར་ཁྲིམས་གཞི་དོན་འཁྱོལ་ཡོང་བར་བཟླྲོག་ཏུ་མེད་པའི་ལས་
འགན་ཞིག་ཡོད་ནའང་། ཕྱི་རྟོགས་ནང་རྟོགས་ཀྱི་གསལ་ཁ་ཞིག་འབྱོར་རག་བར་དུ། ལས་དོན་ཚོགས་ཆུང་གི་གཙོ་དོན་ནི་ཡིག་འཕྲིན་འདིར་འཁོད་པའི་ཧ་ཅང་གཞི་
རྒྱ་ཆེ་བའི་སྒྲོམ་གཞི་མིན་པར་ད་ཡོད་ཁྲིམས་ལུགས་འོག་གི་ད་ལྟའི་ང་ཚོའི་ཞུ་སྒོ་ལ་ཞིབ་བཤེར་བྱ་རྒྱུ་དེ་ཡིན། ང་ཚོས་བདུན་ཕྲག་རྗེས་མར་དོ་ཕོག་ཐེབས་ཡུལ་སློབ་
ཆེན་གྱི་ཚན་ཁག་གང་ཞིག་ལ་འགྱུར་བ་འགྲོ་བའམ་སྙོམས་སྒྲིག་བྱེད་དགོས་པའི་སྐོར་གྱི་གནས་ཚུལ་མཁོ་སྤྲོད་ཞུ་ངེས། 

དབུས་གཞུང་གི་གཞིས་སྤོ་ཁྲིམས་གཞི་ལག་བསྟར། 

འདས་པའི་གཟའ་འཁོར་ཁ་ཤས་ནང་དུ་མལ་ཌི་སིན་དང་དེའི་ཉེ་འདབས་ས་ཁུལ་དུ་རྒྱུན་ལྡན་མིན་པའི་དབུས་གཞུང་གཞིས་སྤོ་ཁྲིམས་གཞི་ལག་བསྟར་གྱི་བྱ་འགུལ་
བྱུང་མེད། གང་ལྟར། ང་ཚོའི་མི་དམངས་ལ་དེའི་ཐད་སེམས་འཚབ་ཡོད་པ་ང་ཚོས་ཤེས། དབུས་གཞུང་ལས་ཁུངས་ཁག་གིས་ཅི་ཞིག་བྱེད་ཆོག་པའི་ཁྱབ་ཁོངས་དང་
ཚོགས་སྡེའི་ཁོངས་མི་ཚོས་གདོང་ལེན་བྱེད་དགོས་པའི་ཐད་ཁྲིམས་དོན་ཡིག་ཚང་ Office of Legal Affairs དྲ་ཚིགས་ཏུ་གནས་ཚུལ་འཁོད་ཡོད། 
མདོར་བསྡུས་ན། ཁུངས་ཐུབ་འཚོལ་ཞིབ་བཀའ་རྒྱ་སྟོན་རྒྱུ་མེད་ཚེ། དབུས་གཞུང་ལས་སྣེ་རྣམས་མི་སྒེར་སྡོད་ཁང་ངམ་བེད་སྤྱོད་བྱེད་བཞིན་པའི་གཏམ་བཤད་
ཚོགས་ཁང་། འཛིན་ཁང་། བགྲོ་གླེང་ཚོགས་ཆེན་ནམ་ཚོགས་འདུ་ཚོགས་ཁང་དུ་འཛུལ་ཆོག་གི་མེད། 

ཚོགས་སྡེའི་ཁོངས་མི་ཚོས་དབུས་གཞུང་ལས་སྣེས་འཆར་ཅན་མིན་པའི་གནས་ཚུལ་འདྲི་རྩད་བྱེད་པའམ་ལས་ཡུལ་ལ་ལྟ་སྐོར་བྱེད་པའི་གནས་སྟངས་འོག་ཁྲིམས་
དོན་ཡིག་ཚང་(Office of Legal Affairs) ལ་ཁ་པར་ (608) 263-7400 ཐོག་འབྲེལ་བ་བྱེད་དགོས། ཨང་གངས་དེར་གཟའ་འཁོར་རེའི་ཉིན་
བདུན་དང་ཉིན་ཞག་རེའི་ཆུ་ཚོད་ ༢༤ རིང་ལན་འདེབས་བྱེད་ཀྱི་ཡོད།  

མདུན་ཕྱོགས་ལ་བལྟ་བ། 

ལམ་སྟོན་སླེབས་ཤིང་གསལ་བཤད་བྱུང་བ་དང་བསྟུན་ནས། ང་ཚོས་སྒྲིག་གཞི་ལ་དཔྱད་ཞིབ་དང་གཟབ་ནན་རྣམ་དཔྱྲོད་དང་ལྡན་པའི་ཐོག་ནས་ལན་འདེབས་བྱེད་
རྒྱུར་དགོས་ངེས་དུས་ཚོད་གཏོང་གི་ཡོད། ལས་དོན་འདིར་རོགས་སྐྱོར་བྱེད་ཆེད་འབྲེལ་ཡོད་འགྱུར་ལྡོག་ལ་རྩད་གཅོད་དང་རྟོག་ཞིབ་ཀྱིས་འགྱུར་ལྡོག་ཆེ་བའི་གནས་
སྟངས་ཀྱི་རྗེས་ཆོད་པ་དང་ང་ཚོས་དོན་ཐོག་འཁེལ་བའི་ཐོག་ནས་འབྱོར་བཞིན་པའི་བཀའ་རྒྱ་དང་བཀོད་ཁྱབ་ལ་གདོང་ལེན་བྱེད་ཀྱི་ཡོད་པ་ངེས་གཏན་བཟོ་ཆེད་ང་
ཚོར་འདི་དང་ཝ་ཞིན་ཊོན་ ཌི་སི་ Washington, D.C. ས་གནས་སུ་ཆེད་ལས་རུ་ཁག་ཅིག་ཡོད། ང་ཚོ་མཐུན་ཚོགས་ཁག་ཅིག་དཔེར་ན་ AAU དང་། 
APLU ། བཅུ་ཚན་ཆེན་པོ་ Big Ten ། གཞན་པར་འབྲེལ་བ་ཡོད་པ་མ་ཟད། ང་ཚོས་ང་ཚོ་དང་གནས་བབ་གཅིག་མཚུངས་ཅན་ཚོའི་བྱ་འགུལ་ལའང་གཟབ་
ནན་གྱིས་ལྟ་ཞིབ་བྱེད་ཀྱིན་ཡོད་ལ། དབུས་གཞུང་འབྲེལ་ལམ་དྲ་ཚིགས་ Federal Relations website སྟེང་དུ་གནས་ཚུལ་གསར་པ་མཁོ་འབུལ་
དང་རྒྱུན་འདྲིའི་དྲི་བར་ལན་འདེབས་བྱ་ངེས། ཁྱེད་ཀྱི་དྲི་བ་རྣམས་གློག་འཕྲིན་ universityrelations@mailplus.wisc.edu ལ་བསྐུར་
ཡང་ཆོག  

https://legal.wisc.edu/contacts-law-enforcementgov-attorney/
https://legal.wisc.edu/contacts-law-enforcementgov-attorney/
https://federalrelations.wisc.edu/for-campus-community/
https://federalrelations.wisc.edu/for-campus-community/
mailto:universityrelations@mailplus.wisc.edu


ང་ཚོས་བཀོད་ཁྱབ་དང་དཀའ་ངལ་འདི་དག་ལ་གདོང་ལེན་བྱེད་པ་དང་ཆབས་ཅིག ང་ཚོས་དུས་ཐོག་མཐའ་བར་གསུམ་དུ་སློབ་ཁྲིད་དང་། ཞིབ་འཇུག སྲི་ཞུའི་ལས་
དོན་ཁྱད་འཕགས་ཡོང་ཆེད་འབད་བརྩོན་ལྷོད་མེད་ཞུ་རྒྱུ་དང་། དེ་མ་ཟད་ཁྱད་འཕགས་དེ་འདྲ་ཡོང་བར་རམ་འདེགས་བྱེད་པའི་རྩ་དོན་རྒྱུན་འཁྱོངས་བྱེད་ཀྱི་ཡིན། དེ་
དག་གི་ཁོངས་སུ་ངོ་རྟགས་སྣ་འཛོམས་དང་རིག་ནུས་སྣ་འཛོམས་ཅན་གྱི་རིས་མེད་སྣ་འཛོམས་ངོས་ལེན་བྱེད་པ་དང་དེ་ཡིས་ང་ཚོར་སྟོབས་ཤུགས་སྦྱིན་པ། ང་ཚོས་ 

རིག་གནས་ཀྱི་རང་དབང་ལ་བཅངས་པའི་སྲ་བརྟན་དང་རྒྱུན་བསྲིང་གི་དམ་བཅའ་། ང་ཚོ་ལ་ང་ཚོའི་ཚོགས་སྡེ་འདིའི་ཁོངས་མི་ངོ་རེ་མི་རེས་ཁོ་ཚོའི་ནུས་པ་ཆ་ཚང་
འདོན་སྤྤེལ་བྱེད་པར་ཐུན་མོང་གི་འགན་འཁྲི་ཡོད་པའི་ཡིད་ཆེས་བཅས་ཚུད་ཡོད། ཝི་སི་ཀོན་སིན་བསམ་བློ་ Wisconsin Idea ནི་ད་རུང་ང་ཚོའི་བྱང་གི་སྐར་
ཆེན་ཡིན། ང་ཚོས་མུ་མཐུད་དུ་ཝི་སི་ཀོན་སིན་དང་དེ་ལས་བརྒལ་བའི་ཡུལ་གྲུ་ཀུན་ཏུ་ཤེས་ཡོན་དང་། གསར་རྙེད། འཆར་སྣང་འཁྱེར་ཡོང་ངེས། ཞེས་ངེས་སྟོན་པ་
ཇེན་ནེ་ཕེར་ ཨེལ་ མི་ནོ་ཁིན་ (Chancellor Jennifer L. Mnookin) གཙུག་ལག་སློབ་གཉེར་འགན་འཛིན་དང་ངེས་སྟོན་པ་གཞོན་པ་ཆར་སི་ ཨི་ཛི་རྦེལ་  
ཇུ་ནོར་ (Provost Charles Isbell Jr.) ནས་ཕུལ།། 

https://www.wisc.edu/wisconsin-idea/
https://www.wisc.edu/wisconsin-idea/

